
Prouisiones Crete.

Ser Bernardus Mauroceno | ,
. - Sapientes Crete.

Ser Marinus Storlato l

Millesimo trecentesimo LXXXIIII, die quinto decimo Octubris.

Capta. Cum ducha et consiliarij nostri Crete per suas litteras nobis scribant

quod in parte nuper capta de uictualibus et grassis conducendis de loco ad locum

per insulam Crete, continetur quod uolentes transferre dictas res per insulam de

loco ad locum debeant accipere licentias et literas a rectoribus locorum unde
dictas res extrahere uoluerint et dare fideiubsiones ac conducere contralitteras etc.
Et concludunt in dictis litteris quod dicte stricture non sunt necessarie pro rebus
conducendis de loco ad locum insule per terram set sunt potius dampnose et
orauitates et onera, quia conductores rerum predictarum sunt pauperes persone,
habitantes in locis remotis a ciuitatibus et si debent ire ad ciuitates pro acci-
piendo dictas licentias et obseruando alias stricturas esset eis grauosum ultra
omnem modum etc.; uadit pars secundum consilium duche et consiliariorum
Crete quod dicta pars refformetur intantum quod unusquisque uolens res pre-
dictas transportare per terram possit hoc facere absque aliqua stricturarum pre-
dictarum contentarum in parte predicta. Pro rebus uero conducendis per mare
de loco ad locum insule seruari debeant ordines stricture ut in dicta prima parte
continetur.

1. Item cum in parte predicta tangatur et fiat mentio solum de uictualibus
grassis et bladis conducendis de loco ad locum et non de alijs rebus mercimo-
nialibus que nascuntur in dicta insula sicut sunt grana, cera, mel et huiusmodi;
uadit pars secundum consilium duche et consiliariorum Crete quod dicte res
similiter specificentur quod possint per terram conducit de loco ad locum per
insulam ut de alijs superius per ordinem dictum est. Et si consilium etc. 56. De
non g—non sinceri 6.

2. Capta. Cum ducha et consiliaryy Crete per suas literas scribant et petant
declarationem a nobis super facto possendi armare contra Turchos in casu quo
esset necessarium sicut in suis litteris ordinate cauetur. Et sicut notum est in
commissione duche et consiliarijs Crete continetur unum capitulum continens in
effectu quod pro facto Turchorum non possit armari in Candida, nisi pheudati
Candide fuerint contenti de contribuendo medietatem expensarum necessariarum
fieri pro predictis et alia medietas solui debeat per commune etc.; uadit pars
quod dictus ordo uel pars corrigatur et reducatur in hac forma, uidelicet quod si
aliquo tempore apparerent Turchi ad dampnum insule Crete, quod tunc sit in
libertate duche et consiliariorum Crete et capitanei uel maioris partis eorum
armandi unam uel duas galeas ut eis uidebitur pro salute et conseruatione insule
Crete et per illud tempus quod eis uidebitur uel maiori parti participantibus
omnibus pheudatis insule Crete et borzesijs in medietate ipsarum expensarum et
alia medietas soluatur per nostrum commune. Et predicta addantur in commis-
sione duche et consiliariorum Crete et omnium aliorum rectorum insule Crete.

3. Capta. Cum ducha et consiliarij Crete scribant quod receperunt litteras
nostras continentes partem captam in rogatis et zonta de fide data illis qui erant

extra insulam Crete et se pro debitis absentabant, quam plene obseruabunt. Et
concludunt in 1illis literis quod illi qui sunt debitis aggrauati pro maiori parte et
quasi omnes morantur in insula et non audent comparere set permanent in alijs
locis insule positis procul a ciuitatibus et castris et isti sunt multi et in magna
quantitate; uadit pars secundum consilium duche et consiliariorum Crete quod
beneficium antedictum factum, aggrauatis morantibus extra insulam fiat simili
modo 1llis qui sunt in insula, qui pro debitis se absentant neque audent publice
comparere, remanente parte alias capta in omnibus alijs in sua firmitate. Et
facientibus ducha et consiliarijs et alijs rectoribus insule istis terminum de sex
mensibus de nouo, sicut alijs factum fuit secundum formam partis predicte.

4. Capta. Cum per ducham et consiliarios nostros Crete scriptum fuerit
nostro dominio quod galea maura quam nuper armauerunt et miserunt capitaneo
Culfit non est bona nec sufficiens ad nanigandum et consulunt instantissime quod
cambietur corpus galee predicte; uadit pars secundum consilium duche et consi-
liariorum Crete quod illud corpus galee maure debeat cambiri et scribatur et sic
1am scriptum fuit capitaneo Culfi quod quando licentiabit in reditu suo Venetias
galeas Crete pro redeundo in Candidam ad disarmandum debeat cambire illud
corpus galee maure, dando unum corpus loco eius de alijs melioribus et suffici-
entioribus galeis subtilibus gquas habet mittendo illud regimini Crete cum bonis
corredis et furnimentis et ponendo zurmam galee maure super illa bona galea
subtili quam mittet in Cretam. Corpus uero galee maure predicte faciat conduci
Venecias. Item scribatur similiter capitaneo nostro Culfi quod debeat omnino
cambire unam aliam de 1llis duabus galeis que nuper fuerunt armate in Candida,
silicet plus insufficientem et peiorem. Ita quod regimen Crete habeat duo bona
corpora galearum subtilium cum omnibus corredis et furnimentis suis et sic fuit
iam scriptum capitaneo Culfi.

